
BOSHLANG’ICH SINFLARDA DIDAKTIK O`YINLARDAN FOYDALANISHNING O`ZIGA XOS JIHATLARI
Istiqlol tufayli o’z mustaqil taraqqiyot yo’lidan borayotgan Respublikamiz yoshlarini yangicha ijtimoiy muhitga tayyorlash, davr ruhida tarbiyalash - shu kunning dolzarb va ustuvor vazifalaridan biridir. Hozirgi kunda Respublikamizda amalga oshirilayotgan islohotlarning taqdiri kishilarimizning ma’naviy qiyofasiga, shaxsiy barkamolligiga bog’liq. Bu vazifalarni amalga oshirish insoniy o’zaro munosabatlarda demokratik tamoyillarni ongga to’la singdirishni taqozo etadi.
Muloqot shaxslararo munosabatlarning shunday ko’rinishidirki, uning yordamida odamlar bir-birlari bilan o’zaro ruhiy jihatdan aloqaga kirishadilar, o’zaro axborot almashadilar, bir-birlariga ta’sir o’tkazadilar, bir-birlarini his qiladilar, bir-birlarini tushunadilar.

Mustaqillik sharoitida islom dini rivojlanishi uchun yaratilgan huquqiy va moddiy asoslar uni yana ma’naviyatimizning ajralmas qismiga aylantirdi. Ya’ni, dinimiz ham etnik birligimizga xos xususiyatlarning qaytadan tiklanishida muhim rol o’ynamoqda. Hadisi Sharif, Qur’oni Karimda odob-axloq, saboq olishga katta e’tibor berilgan. ”Beshikdan qabrgacha ilm izla” - deyilgani bejiz emas, albatta.  Odob va axloq qoidalari saboq sifatida bundan ming yillar avval ham katta e’tiborga molik bo’lgan. Hatto, buyuk bobokalonlarimiz Imom al-Buxoriy, Hakim at-Termiziy, Najmiddin Kubrolar ham axloq va odob borasida yagona hisoblangan.
Boshlang‘ich sinf o‘quvchilarini ayniqsa 1-2 sinflarda faoliyati to‘g‘risida so‘z borganda biz doim bilamizki, bola garchand qattiqqo‘l o‘qituvchi, nazorati kuchli sinfda o‘qigani bilan uning o‘yin bilan bevosita bog‘liq harakatlarini kuzatishimiz tabiiy. Chunki boladagi o‘yin faoliyati o‘rnini hali o‘qish faoliyati egallagani yo‘qligi ko‘rinib turadi. Bunday hollarda ta’lim-tarbiya berish ishlarini qiyinchiliklarini bartaraf qilish va bolaning o‘qish faoliyatiga ko‘nikishi bilan birga bilimlarni egallashi uchun qulaylik yaratish maqsadida didaktik o‘yinlar tashkil qilish zaruriydir va bu bir qator qulayliklarni yaratadi. 

Didaktik o‘yinlardan asosan bolalarning aqliy faoliyati va tafakkuri, nutqi o‘sishi va rivojlanishida foydalanilib, bolalarga bilim berishda o‘zlashtirilishi lozim bo‘lgan bilimlarni osonlik bilan egallashga qaratilgan bo‘ladi. Mashg‘ulotlarni o‘yin shaklida olib borish bolalarni o‘quv tarbiya ishlarini o‘zlashtirishlarida osonlik yaratadi. O‘yin timsolida bolalar jamoa bo‘lib yashashga, uyushqoqlikka, birgalikda ijod qilishga, hamkorlikda ishlashga va mustaqillika o‘rganadilar. Ahloqiy sifatlari, fazilatlari, o‘yin qoidalariga qat’iy rioya qilish, intizom, estetik zavq kabilar shakllanadi. 

Didaktik o‘yinlar asosan ta’lim jarayonini o‘quvchilar yosh xususiyatlariga qarab tashkil qilishga, ularga bilim va ma’lumot berishni yengillashtirishga, ta’limda ko‘rgazmalilikni ta’minlashga qaratilgan bo‘lib, bolalarni zeriktirmaslik, toliqtirmaslik imkoniyatlarini yaratadi. Ayniqsa 1-2 sinf o‘quvchilari uchun sevimli mashg‘ulot bo‘lgan o‘yin, shunday tashkil qilinishi kerakki, bola go‘yoki o‘yin timsolida bilimlarni egallasin. Shuning uchnu ham ta’lim-tarbiya ishida asosiy faoliyatlardan biri bo‘lib hisoblangan narsa ham o‘yin bo‘lib, bolalarni o‘qish faoliyatiga undovchi vosita vazifasini bajarmog‘i lozim. Didaktik o‘yinlar yordamida tashkil qilingan dars mashg‘ulotlarida atrof-muhit bilan tanishtirish, ularni kuzatuvchanligi, nutqini o‘stirish va matematik tushunchalarni kengaytirish, umuman olganda aqliy faoliyatini kuchaytirish nazarda tutiladi.
Didaktik o‘yin bolaning qabul qilish qobiliyatiga mos keladigan dunyoni, hayotni bilish metodlaridan biri bo‘lib hisoblanadi. Bolalar o‘yin o‘ynash jarayonida uning vazifasi, qoidasiga rioya qilish orqali ma’lum vazifani bajarishga harakat qiladilar, o‘z diqqatlarini bir joyga to‘plash, kuzatuvchanlik, esda qoldirish, esga solish kabi bir qator aqliy faoliyatlarini bajaradilar. Didaktik o‘yinda bolalar oldiga qo‘yiladigan vazifa sekin-asta murakkablashtirib borilishi lozim. O‘yin vazifasini murakkablashtirish bolalarning hayot tajribasiga ularning olgan va egallagan bilimlari ko‘nikmalari, dastur talablariga asoslangan holda amalga oshirilib boriladi. Ma’lumki, o‘yinda bolalar faolligi turlicha bo‘ladi. O‘yin jarayonida o‘qituvchining asosiy boshqaruvchilik vazifasi o‘yinda uncha faol bo‘lmagan bolalar diqqatini va qiziqishini orttirishga qaratishdan iborat bo‘lib, bolalarning diqqat va e’tiborini o‘quv tarbiya ishiga yo‘naltirishi lozim. Bolalarning diqqat va qiziqishini o‘yin mazmuniga jalb qilish uchun esa didaktik o‘yinning butun imkoniyatlaridan foydalanish lozim. O‘yinlarni o‘tkazish va uni tashkil qilishning muhim xususiyatlaridan yana biri, bu bolalar nutqini o‘stirish, so‘z boyligini oshirish, to‘g‘ri talaffuzga o‘rgatish, so‘z intonatsiyasini to‘g‘ri ifodalay olish, fikrlar ketma-ketligiga rioya qilishga o‘rgatishdan iboratdir. Bolalarni og‘zaki nutqini o‘stirishda, erkin so‘zlay olish qobiliyatini tarbiyalashda, hozirjavoblikka o‘rgatishda, narsalarsiz o‘tkaziladigan so‘zli didaktik o‘yinlar ham muhim amaliy ahamiyatga ega. Bunday o‘yinlar bolalarning so‘z boyligi ancha ortganidan, atrof-muhit haqidagi ma’lum darajada bilimga ega bo‘lganlaridan keyin o‘tkazilsa maqsadga muvofiq va qiziqarli bo‘ladi. Chunki bunday o‘yinda bolalardan berilgan savollarga javob bera olishlari talab qilinadi. So‘zli o‘yinlarni ko‘pchilik bolalar bilan o‘tkazilganda bitta savol bir necha marta takrorlanishi mumkin. Ammo bolalarning javoblari esa bir xil bo‘lmaydi. Ular har xil bo‘lishi lozim.
Didaktik o‘yinlarning xususiyati shundaki, u bolalarning faolligini, tashabbuskorligini, izlanishlarini oshirib boradi, ularni mustaqillikka o‘z kuchiga ishonishga o‘rgatadi. Shuningdek, o‘yinda bolaning irodasi va xarakteri shakllanadi. Bola rostgo‘ylik, to‘g‘riso‘zlikka o‘rganadi. Jamoa bo‘lib ishlashga, faol harakat qilishga odatlanadi. Shunday qilib, didaktik o‘yinning ham aqliy, ham axloqiy, ham jismoniy tarbiyadagi tutgan o‘rni benihoyaligi ko‘rinadi. 

Didaktik o‘yin bolalarning amaliy faoliyatlari bo‘lib hisoblanadi, ya’ni bolalar boshqa mashg‘ulotlar va mashqlarda olgan bilimlarini aynan o‘yinda qo‘llaydilar. Bu orqali ularning tushuncha va bilimlari mustahkam-lanadi. Didaktik o‘yinlardan to‘g‘ri foydalanishda uchta asosiy masalaga: didaktik o‘yinlarin tanlash; tashkil qilish va o‘tkazishga e’tibor berish zarur. O‘yinni tanlashda avvalo uning g‘oyaviy mazmuniga, ma’naviy va axloqiy qimmatiga e’tibor beriladi. 

O‘yinning vazifasi va maqsadi ta’lim-tarbiya maqsadiga mos kelishi lozim. Didaktik o‘yinlarni tanlash printsiplari asosida didaktik o‘yinlarni tanlashda o‘quvchilarga bilim va tarbiya berishni quyidagi tartib qoidalariga rioya qilinadi: 

Didaktik o‘yinlarni tanlash va ulardan foydalanishda o‘quvchilarni yosh xususiyatlari, pedagogik jihatdan tayyorligi va bilim saviyasi hisobga olinadi.
Tanlangan har bir o‘yin o‘quvchilarga sistemali bilim berish, malaka va ko‘nikmalar hosil qilish bilan birga ularning barkamol bo‘lib yetishishiga va ruhan tetik o‘sishiga qratilgan bo‘ladi.

Didaktik o‘yinlarni tanlashda ta’limning aniq maqsad va vazifalari asos qilib olinadi. Didaktik o‘yinlar ta’lim mazmunini aniqlashtirishning muhim vositasi bo‘lib, u o‘quvchilarda o‘qish motivini, istagini rivojlantirishga xizmat qiladi.

Xulosa qilib aytganda, didaktik o‘yinlarni tanlashda o‘yinning ta’lim jarayoni bilan uyg‘unlashishiga, ta’lim-tarbiya jarayonini samaradorligini oshirishga, o‘quvchilarni faolligi oshirishga katta yordam beradi.
